
TUTU CUU UU NI CADUHA TE
JUAA

Tnithu Ya Ndioxi ndihi nacuda cuu int tndahd-o

1 Te yuhu té Juad tée yindaha fiaha xii fdyiu
sandaa ini tnuhu Jeésus, tee-i tndhu-a " nuu tutu
daquixi-i ndaha yoho fiaha ni cdha» naha Ya Ndioxi,
te nchaa tnuhu-a cuu-xi tnaha cuenda cue déhe-n,
chi io cuu ini Ndha-i xii-ndo, chi ndécu-ndo ichi Ya
Ndi6xi. Te fid dit-ni mee-i cuu ini idha-i xii-ndo,
chi nchaa-ndi nacuda sandaa ini-ndi tntihu-ga cau
ini fidha-ndi xii-ndo. 2 Te clw ini Aidh4-ndi xii-ndo
chindécundihi-ndo tnthu ndaa tntthu Ya Ndioxi, te
ducan-ni ciindecu-o ndihi tnthu-a» ni caa ni quihin,
3Te xicd" tahu-i nuu Tata-6 Dutu Ndioxi, ndihi nuu
Déhe-ga XitohO Jesucristu sa na chindée fiaha-ga
xii-ndo, te coto fiaha-ga te io vdha cuu ini-ndo
cundecu-ndo. Te duha xicd" tahu-i nuu-ga chi
ndégu ndihi-o tnthu ndaa tnuhu Ya Ndioxi, te cuu
ini-6-ga.

4 Te {o cudii ini-i, chi ni nanihi- #» U4 déhe-n, te
quidé-yu nacuda sanu ichi fiaha tnithu ndaa datna
ni tduchia® mee Tata-6 Dutu Ndioxi. 5 Te vitna
yOho fiaha ni cahar naha Ya Ndioxi, cachi tnihu-1
Xii-n sa Xini fithu-xi cuu ini-0 tnaha fdyiu-o0. Te
fia din ii» tndhu saa clw-xi, chi diu-ni tndhu sa ni
ngundecu ndihi-o ndéé cutnaha ni tuha-o ichi Ya
Ndioxi. 6 Te ntu clu ini-0 Ya Ndioxi, te ciu ini-6
tnaha fidyiu-o datnd ni cachi méé-g4, te tnii-o nchaa
tnuhu cahar-gd. Te ni cachi-ga sa cuu ini-0-ga, te

cuu ini-6 tnaha fiayiu-o. Te tnuhu-a ni tect doho-o
ndeéé cutnahd ni tuha-o ichi-ga.
Cue tée dandahti tnaha fidyiu-xi

7 Te {o vai fdyiu dandahu fidha xica cuu-yu
Auyiu-a, te cachi-yu sd na ndaa sa Xitoho Jesucristu
ni cuu-gd ii» Ndyiu ndisa. Te nchaa fidyiu duha
cahdr dacuandehndé-yu, te ciu thuini-yu Jésus. 8 Te
quihi ini-ndo sd va dandahu fidha fdyiu-a» xii-ndo
cuéndd sa va cuita chiu® Ya Ndioxi ni quide-o. Te
oré na quixi tucu Jesus fuyiu-a te taxi-ga nchaa sa
vaha cuu ini méé-ga cundecu ndihi-o.

9Te nchaa fidyiu dafia tnuhu Xitoho Jesucristu, te
natnii-yu inga ichi, fidyiu-4» fia tau ndécu ndihi-yu
Ya Ndioxi. Te nchaa fidyiu fid tuu dafia tnuhu
Xitoh6 Jesucristd ndécu ndihi-yu Y4 Ndioxi ndihi
Déhe-ga Xitohd Jesucristu. 10 Te ntu véxi fidyiu nud
ndécu-ndo cachi-yu sa cahar-yu tnuhu Ya Ndioxi te
Na ndaa, te va cudha-ndo tnuhu danéhé fidha-yu
xii-ndo, te ni va cudha-ndd-yu tnuhu ndee ini
cuénda chiu® quidé-yu. 11 Chi ntiu na caha» ndihi
vaha-ndo-yu, te datna tnuhu sa chindée-ndo-yu
quidé-yu nchaa sa cuehé sa duha.

Tntthu ndéé nuu ni ndihi-nd

12 Te 10 vai-ga tnuhu cuini-i cachi tnuhu-i xii-ndo,
dico va téé-ga-1 chi cuini-I quixi-i nau ndécu-ndé
ndatnuhu-o cuéndd cudii vihi ini-6 nchaa-o.

13Te nchaa cue déhe cuhu-n, fdyiu ni cdha» naha
Ya Ndioxi quidé ndée ini fidhd-yu xii-n.

